Li Rantoele gazete

Eternaciona

Li prétins arabe

Come dji I’ avéns bén dit, les revintreyes arabes ont wangni [gagné du terrain]
dispu I’ dierinne Rantoele. Aprés [du cbté de] I’ Libeye, aprés I’ Sireye, aprés
I’ Yemen. Mins I’ adiergaedje [réussite] n’ est pus come a cmingmint...

fat dire ki ces troes payis la,

ki I'peupe s a sorlevé
dierinnmint, n’ estént nén dizo
I sotnance des payis do
Codtchant. Ces-ci n’ ont nén
polou atourner | arméye do
payis, come e I Edjipe. Ca
fwait les sddars ni s’ ont waire
metou do costé des revinteus.

Les wangnants do prétins

arabe
Les peupes di Tunizeye et
d’ Edjipe sont les grands

wangnants, a djod d’ ouy, di
¢ou k'on-z a lomé |i prétins
arabe. Mins li pus malajhey est
co a vni! Tant k’ as Otes troes
payis cités padzeu, on
n’ sareut, pol moumint (28 di
may), dire kimint ¢ki ca va
tourner. Mins, ki ga vaye come
¢a vout, si les djins vinkixhét
les dictateurs, i I aront payi
avou ene drigléye di moirts.

Mins n’a pont d’si grand ma
K’ i gn a on ptit bén ki va avou.
Les btes peupes arabes, ¢a Izi
rscheuré pbzitivmint sol
tcherpinte. Tocosté (Arabeye
sewoudite, Marok, Aldjereye),
les govienmints ont rhassi les
fonccionaires, et baxhf les pris
des prumis amagnis (souke,
farene, 6le). Ey egadji des
djonnes dins les oujhenes
d’ estat et les administracions.
El Palestene, les metingueus
ont tchéki les partis politikes a
s’ racmoirder po poleur mete
so pi des vbtaedjes a mbéde di
djins. Et dandjreus ki mwints
payis  ricnoxhront |’ Estat
palestini e moes d’ setimbe,
magré tos les espaitchmints
des Israyelis. Biss biss po
Netaniahou et ses tods
d’ rossea tchén.

Les pierdants

Les gros ki s’ rimplixhént les
potches sol dos des ptités

djins si vont dveur rastrinde on
bea vi c6p. End a eto des
pekéyes ki pasront des codtes
ou des longués vacances el
gayole.

Metingueus a Sidi Smayil (Marok)
po dmander des contes & mayeur,
k> areut poujhi dins les cofes.

En ote grand pierdant, ci seré
Israyel. Avou les peupes
arabes ki s’ rindront mwaisses
di leu destinéye, i n’ péront
pus fé les ravacholes tot-z

abribant des tantiveus
moenneus arabes. Come
Moubarek, ki vindeut I gaz
edjipsyin a Israyel

meyeumartchi k’ a ses propés
djins, moyinant dringuele so
ses contes el Swisse.

Et les islamisses ?

Zels ossu, i seront dins les
rangs des wangants, par k' il
estént cotchessis des redjimes
dictatorias, ki ¢’ soeye les cis
aloyis a I’ Occidint (Tunizeye,
Edjipe) ou les cis k' estént
disconte (Libeye, Sireye).

Dandjreus k' i front des bons
rzultats as votaedjes ki
s’ aprestét tocosté. Mins ces
partis la, come les frés
muzulmans d’ Edjipe u
« Ennahda » el Tunizeye ni
sont nén biesses : i sayront di
roter come des partis layiks, a
mdde di nosse PSC divinltins.

U come li parti del Djustice et
do Diswalpaedje di Tourkeye,
ki moenne ci payis la dispu
dedja sacwants ans. Et n'a
nouk avar ci ki trove a rdire.

Les rwes et zultans ont mi
tnou Kk’ les prezidints

Paski pocwe ?

Les rweyaltés arabes (apus ki
I’ Djordaneye) sont foirt viyes,
et les rwes sont sovint veyous
volti des ptités djins. Ezés
metingues & Marok, el
Djordaneye u a Omane, on
n a pont veyou d’ banires Ki
dmandént I republike. Seu
tchén & mitan do djeu d’ beye :
Bareyn, la ki li rwe, ki provént
d ene minorité del djin, a
dmandé a I arméye
sawoudyinne di vni spotchi les
revinteus chiyites, ene
madjorité sovint formagneye.

Et les terorisses ?

C’ est todi drole di vey Kki,
sacwants moes apres
I enondaedje des revintreyes
arabes, les Amerikins parvinét
a rtrover Ben Laden eyet del
dischinde. End a bramint, ezes
payis arabes, ki n’ croeynut ni
al Cayida, ni & 11 setimbe ki
come emantcheures po fé
vinde des fiziks et des radars
as grosses societés
amerikinnes. Mins asteure ki li
spotcheye djonnesse des
payis arabes sint k’ele pout
amidrer si  prbpe payis
d’ &dvins, el Cayida ni trovre
pus waire di sédars. Ké djonne
ome di 20 25 ans s’iré co
egadji ladvins a I’ avni ? C’ est
po ca K’ il esteut grand tins del
fé disparexhe fol do fime.

Lucyin Mahin, e moes d’ may
2011

Beldjike :

Mori po mori

Tant k’nos estans come cou et tchmijhe avou I’ francés, tant

k’ nos scrijhans todi rapért a ¢’ lingaedje la, comint voloz k’on

nos rconoxhe, nos, les Walons ?

Mi, m’ walon, djel voe volti
a nd esse disbatchi fén
moirt. C’ est I’ lingaedje di mes
parints kK on va mete e tere
dimwin, et avou lu, nosse no :
Walon !

Li tchance ki ns avans
adjourdu, c'est k' les Flaminds
volnut esse mwaisse e leu
majhone. Pocwé n’ seréns ns
nén mwaisse e | nosse, et les
Brusleres, e I’ leur !

A m’shonnance, pocwé co
s’ astardji avou des djins ki
n’ ont nén les minmes idéyes

ki vos? On n’est djamay si
bén k’dins ses ahesses. K'i
schovnuxhe divant leu-z ouxh,
nos schovrans divant I’ nosse,
et tot I’ monde sere binajhe.

Po ca, i faré tuzer et rtourner
nos mantches. Saetchi so
I’ minme coide tertos eshonne,
tchaeconk di s’ costé.

Nosse walon, el fat mostrer.

Mostrer k' on est capabe del
ricazer.

Rimete nos djins a scole : nos
mwaisses et nos efants.

Fé sawe K il egzistéye, dins
tos les corons, et tot cazant
come amon nozbtes et nén a
mode des planeus ki pasnut
pa dzeu vosse tiesse.

Rimete & coirdea di nosse pitit
djardén des omes, braves et
oniesses, et nén des cbpeus
d’ bodsse.

Cwand tot va ma, ¢a n’ sareut
k’ aler mia. Mins, i n’a pus a
tardji !
Li Majhni,
2011.

e moes d mass

Walonreye / Nateure

Les tchivrods

Cwand nos esténs djonnomes, mi camaerade Noré et mi, nos bracnént co volti.
Come ca, di tinzintins, po tirer on live, ene robete ou on faizan. Onk ou deus, nin

dpus, djusse po fé ene boune euréye.

Ci djot la, a I’ anuti, i fiheut
on bea clair di lune.

I nos prinda I' zine d’ aler fé on
tod, Noré avou si nouv
milimetes as plons, et mi avou
I bacaloumire al clitchete (on
sovni des Amerikins).
Nos nd alént bén pajhdlmint,
conte vint, sins brut, les ouys
bén a ladje. Nos cnoxhént bén
li pice wice ki I djibi si
rashonnéve.

Arivés a ene céncwantinne di
metes di I orire d’ on ptit bwes,
nos toumit a djnos padri on
bouxhisse. Divant nos ouys,
on tavlea di tote beaté. Ene
trope di tchivrols. End aveut
bén ene dozinne. Des cis ki
brostént des djones abes. Des
O6tes, |i hanete sitindowe,
dressis so les pates di dri,
groumtént les foyes k' estént
co a leu poirtéye. Deus oétes,

tiesse conte tiesse po mostrer
leu foice.

Des Otes djouglént, potchtént,
fijnént des couperous, pé ki
des acrobates di cirke.

Di tchaeke costé di I orire,
deus oOtes, bén droets, les
oreyes a |’ awaite, come deus
sintineles, presses a-z anonci
li dandji.

Des lames corit so nos
mashales. Mouweés, li shofla
cbpé, nos n’ arént nén polou
dire ene parole. On tavlea : dji
n’ vos di k’ ¢oula !

Nos cwitis tot dougcmint, so
I’ betchete des pis. Nos
n’ djazént nén et nos avans
rintré.

Noré, Kk'aveut li pincea e
I ouy, ponda I'imadje so ene
grande toele di lin po n’rén
rovyi di ¢ou ki nos aveut tant
fwait mouwer.

Kibin d’ cdps n’ avans dju nén
conté, raconté, rinovlé noste
istwere et todi avou li minme
mouwaedje e I vweés.

Li maleur a volou ki Noré, tot
bagant, a pierdou li toele di
nos sovnances. S’ a-t ele
evolé ? Nos n’ I' avans djamay
ritrove.

Dj’ aresteye paski dji mowe co
tot I' racontant, nosse vuzion !

Joseph André, e moes d’ fevri
2011

Cinema

« Des omes et des dies »

Teyolodjicmint, ci ratournaedje la, mot po mot, do tite frances ni va nén. Sapinse
a Pere Trapisse di Rotchfoirt. Li meyeuse manire di dire sereut motoit : « des
djins et des manires diferinnes di siervi I’ minme Bon Diu ». Mins ci n’ sereut pus

on tite di fime !

(esté 2011)

vez vs veyu ci fime la?
C’ ést one istware k' a-st
arivé a Tibirine, é
I Aldjériye. Des  trapisses
francés 1 ont sti stornés.
Vaici, a Rotchfoirt, nos avans
0ssi one abiye des trapisses ét
li Pére Abé a vnu al séyance di
mostredje do  fime. Et
responde as djins ki Ii vlint
dmandér one sacwe.
Fat dire ki les trapisses vaici el
Beldjike sont chochus
prémirmint po les bires ki
bresnut.
Vaila, po vikér et dinér azés
djins, i fyét créche des
légumes et des yébes po
soladji les mas, fé dol lame,
evnd.
Onk di zels, li Fré Luk, est
docteur et sogne les malades.
Picote a migote, i s’ ont métu
ava les djins do viladje et
yesse bin véyus dins tot
I payis.
Cou ki n'est nin do gosse des
estrémisses muzulmans, ni co

des maisses politikes

aldjéryins.

Dins on prémi timps, tortos,
ossi bin les estrémisses ki les
politikis, sayét do les trakér foQ
do payis. | les man’cét di totes
les manires. Zels, il ont ped
bin étindu. Portant, aprés énn
aver bramint dvizé inte zels, i
décidét do dmorer €& leus
cassines.

One nute, waire di timps aprés
I Noye, des djins — on n’ sait
nin ki — les ont vnu hapér sins

dolceur. On les vét co rotér
lontimps ol nive dins I sipesse
brouheur dol montagne. Et
pu : pus rin !

On n’ritrouvré leus coirs tot
mesbridjis ki bin pus tard. Et, a
Ieure d énute, magré les
inketes, on n’ sait nin pa ki K’ il
ont sti pris...

Les cis k' ont waitl I' fime a
Rotchfoirt ont-st atbtche li Pere
Abé avou totes sobtes di
kestions : « Pocwé  K'les
mwinnes ont dmoré su pléce
dins I'dandji?» « Pocweé
estin’-t i la?» «Est ¢ki les
trapisses si sintnut les minmes
el Beldjike ki vaila ? »

Bramint des kesses et les
response da Dom Gilbert ont
st [suivi].

Foirt kichoyus, nos estins
bindjhes do rvey les imadjes,
et co dpus di comprinde les
pondants et les djondants di
ciste afaire la.

Désiré Malet

Lete di lijheu

Djé vén de lire I’ artéke da Djan Cayron dins "I’ Rantoele" 57 sol fime da Xavier

Istasse « Nameur, Wisconsene ».

L'é prémi c6p qué nos
couzéns ont vnu a
Namér, dji les a rcd a
Mélin(el-Hesbaye), avou
one pice &€ walon «Les
spots » djouwéye a I sale
dévant I eglije do véladje.

Tolmonde cazéve walon,
come s é ¢s’arin” todé
coné ! El avént I accint

d Tourénes ou d’ Grand-
Lé.

Nén dandji d’ I'anglés ou do
francés po nos fé
comprinde.

Dj’a polé aler mostrer a
Gobtindje [Gobertange] &
majone dé ses vis parints a
onk dé nos vis couzéns.

Es ont co révné a Mélin par
aprés Vanderti, cabarti
lava é-n Améréke, avot
tchanté I" « Minuit
Chrétien » da docsa
d I églije !

Djé n’ a jamais yé l'ocazion
d alerlaval...

Jacques Desmet

| | Spérts : les tchafiaedjes do Ptit Louwis (19)
Ene sacréye samwinne pou Flipe Gilbert

- Il est téribe toulminme ! Mins el principal, pour mi, ¢’ est qu’c’ est in

I° 58 (esté 2011)

walon !
' ome s’ erleveut | metes. Il esteut ddja dins les | Rmoutchamps, a pi del
L. d’ ésgrand fateuy. | | prumis & pi du meur. Il a | riloméye coisse del Redoute.
vneut d erwaitl | controlé eyet s’ a seu disgadji | A1 el Waloniye n’ aveut pus
I"arivéye di Lidje-Bastogne- | sins qui Rodrigez enseuche | conu ene bele reyussite eyet

Lidje dins I’ boesse as imadjes
eyet i dvizeut di Flipe Gilbert.
Il est vraiy qui Ptit Louwis
s’ aveut toudi acrotchi a velo.
Dedja du timps d’ Edy Merckx,
i ndesteut supoirter. Mins
roci, avou les cwate victwéres
di shate qu’ i vneut d’ nos ofru,
no cousse endé pleut pus.
L’ome apica ene boutaye
deuwe. | rvoeyeut Iles
imadjes des colssses. El
fletche  braibancone  tout
d’ ab6érd. Rola, il aveut batu
Bjorn Leukemans a I’ arivéye.
Les deus coureus s’ avént
etindu a 14  kulometes
d’ Oveériche.

Adon, gn a yeu I' Amstel Gold
Race qu’ il aveut ddja acrotchi
€ 2010. Roci, il a bén controlé
I’ colsse djusqu’ a 15
kulometes d’ el lene & skétant
Rodriguez et Gerrans. Mins
I’ coureu n’a nén peu di dire
qu’ i vleut awe I’ condicion pou
¢’ moumint la eyet surtout
qu’ il aveut sti bén aidi pa s’-n
equipe, ostant fizicmint qui
moralmint.

- Il est modesse, savez! |
n’ és prind nén pou I’ meyeu,

mins purade pou I pus
complet du moumint !
Mins ¢’ ' n’esteut rén avou

¢ qui I’ ratindeut troes djols
pus tard. Il a dominé
I’ montéye du meur du Hu pou
gangni el fletche walone.
Pourtant, Iu, i n’ croeyeut nén
yesse capabe di rivaliji avou
les peurs grimpeus dins ene
montéye di pus d’ douze pour
cint dissu ene longueur di 900

erveénu.

- C’ est seur qui I’ ome erconet
awé candji s’fagon d’couru!
Eyet il a rajhon !

El dimegne, i daleut atchéver
li peneuse samwinne
[semaine sainte] (nén
peneuse por lu) & repoirtant
Lidje-Bastogne-Lidje. « C’ est
m’ meyeuse samwinne dispu
qu’ dji seu professionel ».

Roci, il a batu, nén pus ni
mwins qui les deus frés
Schleck ad dibout des 255,5
kulométes eyet coula dins in
sprine a troes.

- Quéne afaire ! Mi, dji nde
pleu pus quand les deus frés
ont ataqué dins I’ coisse [cOte]
del Rotche as Facons a 20
kulometes di I’ arivéye. Dins
I’montéye di  Sint-Nicolai,
c’est minme Flipe qu’a
ataqué pou sketer les btes.
Atincion savez! Flipe est
I prumi Lidjweés dispu Djézef
Bruyere gn a 33 anéyes did ci
eyet I’ prumi Walon dispu 12
ans avou [ ergreté Franck
Vandenbroucke a-z  awé
gangni el walone classique.

C’ esteut ses supoirters
qu’ estént binajhes. Is estént
rashonnés dins s’ viladje di

ene si bele victwére sportive
dispu lontimps (avou Djustine,
azard).

Tertous ecouradjeut Flipe.
Quand no walon coureu
s’ aveut astampé dissu ses
pedales, les djins criyént a
pus foirt pou vraiymint
I' poirter vié I' victwére.

Lu, i vneut di reyaliji in réve
d’ éfant. Cwand il esteut ptit, i
réveut di répoirter é¢ colsse
la. I aré gangni Lidje-
Bastogne-Lidje a I' &dje di 29
ans!

El fiesse su place pouveut
continuwer rola, a pi del
Redoute. Minme sins leu
tchampion ! Gn aveut minme
ene grande tinte avou ses
parints, é&s famile, ses
amisses eyet s’ fanes-club.

Pou tous les bons moumints
(eyet on espére bén qu’'i gn
aré co branmint ds oOtes),
merci Mossieu Flipe !

| fat rconéche etou qui no
tchampion cominche a bén
s’ disfinde dins toutes les
ocazions, qui ca fuche &
sprine, dins les arivéyes so
montéye oubén é-n estant
mérseu.

- Mi, pou m’part, dj’elvireu
bén gangni ene estape du
tour di France oucobén minme
ene dimeye classique itdlyinne
di fén d’sajon avou des
gripetes assez deures eyet
qu’ on lome el tour d’ Emiliye.

Mins coula, c’ est ene o6te
pwaire di mantches !

Djan Goffart, i 5 di may 2011

Urovuzion: ene mascarade

La ene cwénzinne d’anéyes, dj’a sti a on concert rok. A on metou moumint, li
muzike s’ a distindou a caze d’ ene aroke, et on n’ oyeut pus k’ les tchanteus.

I° 58 (esté 2011)

don, tot I' monde si rinda

conte ki les muzikeus
n avént nén djouwé d’leus
guitares, mins Kil avént
tchanté avou ene eri-binde
[playback]. Les djins ont leyl
djus I'concert et rintrer al
majhone. Taiss ki I'rok ni
poleut nén esse fwait avou
ene eri-binde.

A I’ Urovuzion ons a decidé
k' a conter d’ asteure, i gn aré
pupont d’ vraiys muzikeus sol
sinne, saf li tchanteu(se). Ca
cmincive a flairer...

Fwait a fwait, po conter Ii
dierene dijhinne d’ anéyes, i
gn a-st avou sacwantés
kitchreyes.  Metans, Hard
Rock Hallelujah di Mr Lordi, e
2006 Ca a st ene
caricateure, et do fel rok, et
del muzike crustinne. |
m’ shonnéve ki les wangnants
wangnént djusse pask’i gn
aveut nolu d’ 6te di meyeu. Dji
pinséve ki les vraiys muzikeus
n’s’ avént may prezinté po-z
esse tchoezis.

Po I Urovuzion d’2011, diji
m’ a dit k’ infén nos avéns ene
saki d’ bén: Amaury Vassili. Et

djustumint, cest d'lu ki
dj’ vos vou cazer.
Amaury Vassili
.

- il
Li rapén a studyl les
teyoreyes, et cnoxhe par i

vraiy tchantaedje. Et
s’ tchante-t i del pwetrene,
nén del goidje come les

apurdisses. Ey eco: i tchante
e corsikin ! Po ene saki k' a
ses tayons d’'oOte part,
tchanter e-n on ptit lingaedje,
bodjans nosse tchapea !

Lingaedjes des tchansons

Divins [I'timp, ene rile di
I’ Urovuzion, ¢’ esteut
d’ tchanter e-n on lingaedje
oficir do payis k' on
rprezintéve. D’ on costé, ca
spotchive les ptits lingaedijes,
mins d’ én 6te, ca meteut des
xhames el voye di I'inglés.
Asteure ki ¢’ est libe, cazu tos
les tchanteus tchantnut e-n
inglés. Mins ¢’ n’ est nén po

ca Kk'les tchansons sont
meyeuses. Gn a djusse ene
volté d’ passer I" wele

[rouleau] po spotchi tos les
lingaedjes, po mete I inglés a
I oneur. Di totes les manires,
ki scho(te les paroles ?

Metans, e 2005, li Moldaveye
a sti rprizentéye pa Zdob si
Zdub, ene binde k’ acmaxhe
hadcore et muzike payizante.
Eyet k'est rloméye paski
bilingue, roumin et rasse. Po
I Urovuzion 2005, il ont trové
minme ene viye hiedresse po
tchanter avou zels. Mins il ont
alaidi I’ tchanson et I’ rimete e-
n inglés.

E 1998, Charone Cohen -
sipotéye Dana International —
a-st avou I’ pris tot tchantant
e-n ebreu. E 2007, Marija
Serifovié, di Serbeye, wangna
tot tchantant e s’ lingaedje.

E-n on ptit lingaedje, nouk
n’ aveut may rén avou come
pris. Portant, li France aveut
ddja sayi: e 1992, Kali aveut
tchanté e creyole. Ey, e 1996,

Dan Ar Braz et ses djins avént
tchanté Diwanit bugale e
burton. E 1993, Patrick Fiori a
tchanté Mama Corsica, Ki
seulmint I'tite esteut e
corsikin, eyet [I'resse e
francés. Avou ca k’ ons areut
plou dire ki tos les cias do
passé — burtons, martinikes et

corsikins -, il avént tertos ma
tchanté.
L’ Urovuzion 2011 a sti

I moumint po I France si
recrester po dire k’on pout
bén tchanter d’ adrame e-n on
ptit lingaedje.

Mins I’ Urovuzion n’est pus
ene bate di muzike, sapinse
mi, ndo ! Dispoy sacwantés
anéyes, et po rhazi I'cla e
2011, ¢’ est on concours di
grossés pwetrenes, adon ki
I pbve Amaury Vassili aveut
djusse ene sapire as firlotches
[serpilliere moderne] o]
s’ tiesse (ses grands tchveas).

Asteure dji n’a pus
d’ dotance: I Urovuzion, ¢’ est
ene mascarade ki costéye
bramint des cwars. Ci sereut
bén k'i gn ouxhe sacwantés
priveyés tchinnes di tévé Ki
meténxhe so pis ene 6te bate
di muzike po tote I’ Urope,
minme sins I’ pecléye di djins
al sinne. Ca freut moens di
betsales et del vraiye muzike.

Djér Sfasie

FUR6QISIN

Y BONG GONTEST

Witlloof Bay, les disfindeus del
Beldjike, ont-st atchevé 11inmes

& K ; Professeur Titdrva, ene linwe ki va so tot

Li prumire binde d’imadjes oridjinale e walon may eplaideye el Province do
Lussimbork va rexhe li vénrdi 7 d’ octébe a Tcheyou divié 7 eures & ni(t.

i live fwait 160 padjes, inte

di zeles, 156 di bédé po
rire, po sorire ou po tuzer,
mins nén a s’ fé des mas
d’ tiesse.
Ca s’ lét ajheyimint, d’ én ouy
si vos vloz, so I'tins k'’ vos
boevoz én Orva di I'dte. Paski
les dessins da José
Schoovaerts sont simpes, sins
pont d’ mirlifitches, mins djhét
todroet cou Kk’ i dvét dire.

El pere des dessinaedjes

(e 2000)
Djozé Scovart
monde li 15 di djulete 1936 a
Ajhé.
E 1944-1945, i partit s’ banc di
scole avou Lambil, li ci ki, pus

a vnou a

tard, va dessiner «Les

Tuniques Bleues ».

E 1950, il est pQni po I' prumi
cbp po-z awe tchanté e walon.
E 1954 (a 18 ans), il eplaide
ses prumis dessins dissu
I actouwalité et I’ politike

A parti di 1955, i va aler
copiner, po des respondas,
avou sacwants ptits tchanteus
ki s’ enondnut : Jacques Brel,
Georges Brassens, evnd. Et
Izés croxhi e dessins, Ki
paretront dins les grandés
gazetes d’ adon, el Beldjike
eyet fol payis.

E 1956, c’est les prumirés
espdzucions a Brussele et a
Paris... sol tins k'i va co a
scole po divni gazti.

Di 1958 a 1960, il va espozer
ses caricateures po rire dins
tote li France.

E 1960, i scrit I'istwere da
Louis Amstrong.

E 1961, i mete dissu pi deus
societés avou Franquin,
Morris, Peyo, Roba, Tillieux et
Will. Ene di zeles, c’ est
« Agence Littéraire » et I’ 6te li
« Majhon d’ edicion ». La, i va
aconcoister les grands nos del
bédé walone. Et viker eto les
margayes cwand onk va mi
reyussi k’ I' 6te, et voleur fé si
ptite popote lu tot seu.

Cest po coula ki — fén
disbatchi, én ome -, i candja
d’ mesti e 1970.

Li molon do walon lyi va
prinde e 1995. Ey aler shuve
les scoles des Relis
Namurwes et les cours di
rfondou da Lorint Hendschel a
No( Lovén.

E 2000, il enonde li prumire
gazete éndjolike e walon, K’ i
lome RABULeéts.

Dispu 2003, il a dessiné les
covietes po nosse gazete. Et,
a cminci do I° 42, toirtchi ene
bédé e coleur di 4 padjes,
siticheye a mitan del rivuwe.

Il enonde adon ene tévé so
les fyis, la kK’ il T eplaide des
fimes d’imadjes, les prumis
atuzlés par e walon.

Pu, e 2009, enonder

« Titérva » avou Djowel Tiri.

Joélle Milquet, divnowe ene
sicolresse d& Djustin Titorva

Li popa des scrijhaedjes

(e 2002)

Djowel Tiri a vnou & monde e
1957 & Mwinni (Berimwinni,
dilé L’ Rotche). Il est prof di
francés a Matche-el-Famene.
I a moussi e Muzéye del
Parole sol fén des anéyes
1990, ey & divni I' moenneu e
2005.

Avou ses scolis d’ tecnike, il a
todi sayi di fé des sacwes ki
les interessét, estd d’ on setch
cours di francés classike.

Ca fwait k' i les meta so des
inketes amon les djins des
viyaedjes. Li prumire so les
tararas [crécelles pascales].
Adon-pwis, so les viyés rcetes
d’ &d dilong d’ I Aiwe-d'-Odte,
d’ Oufalijhe a Houton. Did la,
si prumi live « Magnaedjes di
manaedje » (1999). | ratake
ossurade, ey, e 2001, vudi
« Zimtéye di boute-boutes » :
trinte-shijn manires di fé a
magni avou des cwayes
[caille].

Aprés « A ratind-tot », on live
foirt a part, ¢’ est des vraiyes
ouves di belés letes e walon :
« Doze femes» (2008), ki
I' pindant, « Doze omes » vént
a schipe di rexhe (loukiz p.
19).

Nos vs avans ddja prezinté
« Titérva », simplify? e
« Titorval ». C’ est deus ans
d’ eplaidaedjes dins « L’ Avni
do Lussimbork » ki rexhe
asteure e bédé.



Li Rantoele gazete

I° 58 (esté 2011)

K H: Djowel Thiry
Personadijes : Djoze

Mahin

Rfondadje : Lu'l

Mes efants, ritnhoz

Po bén cnoxhe on payis, i
fat bén cnoxhe si coujhene

Mi, Mwaisse, dji n' va pus
dins les restorants chinwes
ey S

Paret k i vs dinet
do tchén a magni

mdy pus dins
on italyin

..dispoy k' i m’ ont
propdzé do minet stronné.

Mwaisse, djdzez nos
des comeres.

5

Dji n' sai, mi ptit Lucyin,
si dj’ so I' mi metou po

Dji dire ki totes les
comeres sont les minmes. .,

6n a djusse li vizaedje )
ki candje...

..po les pleur ricnoxh




Li Rantoele gazete
I° 58 (esté 2011)

Vos m' av I' air di I' aveur Mi pere si plind]| ..les djambes ki n' & plet
pus, les bresses ki
sont mols...

mdva, Djerdd /— A tofer di totés
,’\_ | - sores di

C' est k' ¢a lyi va, Djerad.
Si a 60 ans, vos n' sintoz
moirt |

| ..li tiesse ki n' st pus.J

i

Vs av |' air on pd
kimaxheye, Marie-France |

Mi mdrene vént tot djusse Mondju | Ké tristesse |

di ployT bagaedje. Cwe gk' elle aveut ?
C' esteut
Q) aeyir al nute.

..On Vi |ét, ene tave, troes
tcheyires et ene dresse.

shite p. 15

Rantoele gazete

I° 58 (esté 2011)

On pd del

Dijhoz m' don les sacwes ki
contet I' pus dins vosse veye
| — _—

S 3

)
val

=
-y

Mi, Mwaisse, dji di ki les
sacwes les pus impdrtantes

\di nosse 7~ veye... A

sacwes

.. hi sont

nén des
[

Mwaisse, djazez nos di gou
k' ¢’ est del djustice et
d' I' indjustice.

o

Vola ene foirt boune
kession. Ki ¢k' dreut ene
_\_‘\idéye po responde ?

4

Ay, Mwaisse ! Por mi, li
djustice, c¢' est cwand

I' decizion est boune po
m' vinte.

Mande
escuze
Ipo li rtadje,
professeur
dji vén
d' toumer
so én
emierdeu

On-z est todi I' emierdeu
d' én 6te, Manu.

Nonna, mwaisse, ¢’ esteut
en emierdeu di prumire

Rantoele gazete

I° 58 (esté 2011)

Do djinre

ki vos lyi

Mwaisse, dji vs pou fé
on ptit SR
messaedje ? 77\

Mi, dji schoiite todi tot
et tertos, sav, mi, Florine.

Vos djazez tofer di
vos-minme @ long d' vos

Nén dandji, sav..
Djel fijhans
foirt bén
cwand vs av
li dos
tourné...

Pire, i m’' shonne ki vs av
tricté a I' egzamin...

Vs av copy? so Mitcht,
| vosse vijhén al tave.

Mwaisse, dj' el ricnoxhe et
dji vs dimande di m' escuzer
..mins kimint I' av adviné ? -

Li kession esteut: « Li
moman da Djozef a troes
efants: Riri, Fifi.. et
| I' no do troejhinme ? » y

AT

g ¥

Mitchi a respondou :

« Dji n' sai nén. »

| " Et vos : « Mi non pus. "~

Li Rantoele gazete

Viyés tecnikes

Boshales et dijheas

Antoine Gigot, én ome d’ aprés Djedene, nos dmanda li no e frances des botes di
luzere ou d’ avoenne (ou d’ fiole) k’ on dressive so les tchamps po Izes leyi souwer,

avou on loyén al copete, mins sins tchape

I° 58 (esté 2011)

walon, on trove sacwants
nos ki revoyét sovint a
I’iméddje  d’ene  comere :
marionete, boshale (li minme
mot ki « bashele »), damjhele.

Paski pocwe ? Louwis Baidjot
nos dit I’ sinne.

Dins nos viyaedjes, copuvite
dins les cis ki waitét Smwes,
on direut puvite « damjheles ».
Come les 6tes mots, I idéye ki
prume, ¢’ est todi I’ cene del
djupe di comere ki tape a
ladje, a mbde d’ on triyingue
izocele.

Tos les mots walons po
« boshale »

boshale (bochale, bocale,
bossele, bossale) => boshler
(fé des boshales)

marionete => marioter

damijhele

djougad

sodar

e francés: botte (de Iluzerne,
de phléole, d’avoine, de

sainfoin) dressée

Pocwe fé des boshales ?

Sol plan pratike, voci c¢ou
K dj’ & sai.

Cwand on fatchive al fa des
fioles [phléoles] ou des Otes
gros fours, on n’les staréve
nén, on les levéve, paski

I' fiole esteut pus grande et
elle ere pus ajheye a setchi,
estant stampéye. Cwand elle
esteut setche, on I ristaréve
so des loyéns, po leyi rsouwer
I’ cou et on li loyive po-z & fé
des djabes pus maniaves a
rintrer.

Si ¢’ esteut d’ I’ avoenne, (elle
arivéve sovint al fén
d’ rotacion), on-z T seméve des
ptités sminces - puvite des
trefes - po regrinner I’ tchamp.

Li four, k’ aveut crexhou dins
I avoenne, fijheut ki I’ cou des
djabes esteut pus mastoke ki
I’ copete et diveut esse a I’ air.
Cou ki n’s’ areut polou fe, si
on Is aveut loyT do cbp.

Les dijheas
Les Otés dinréyes estént
radjavliéyes dirl I' fa, loyeyes
do «cOp e djabes, pu
stampéyes po-z & fé ¢ou k' on
loméve, des croupétes ou

dijheas (e francés diseaux).

Les troes prumirés djabes
estént loyeyes eshonne al
copéte, pu on stampéve deus
Otes djabes etur tchaeke. Pu
on les tchapléve (elzi mete on
tchapea ou tchape po
I' plouve). Cou ki nos dene 3 +
6 + 1 = 10 djabes al croupéte,
nosse fameus dijhea.

| pleut ossu ariver k' on
n’ mete k’ ene djabe etur les 3

prumires, cou ki fjheut 3 + 3 +
1=7

| passéve adon dipus d’ air
etur les djabes, ki souwént ¢a
pus ajheymint.

. 5 A
Dins nosse djonne tins,
¢’ esteut les efants k’ aprestént
les croupetes, e metant alinto(
les loyéns di strin d’ swele.

C’ ere li bon tins.
Louwis Baidjot

bocale, bossale u boshale ?

Sorlon les féns cnoxheus, i
mot vénreut di « bok » u di

« bosse ». Les disfondowes
ritrovéyes dins I ALW sont
« bocale » & « bossale /
bosséle ». Mins ciste

etimolodjeye la ni va nén avou
I djinre po « bocale » (on ptit
bok, ¢’ est on bokea, nén ene
bocale). Et avou I’ cogne del
sacwé po « bossale ». Les
boshales n’ont vormint nén
I cogne d’ ene bosse; c est
I' contrave : ele sont firmint
stipéyes a hét. Did la, leus nos
d « sddar». L’ etimolodjeye
gayele [celtique] li minme ki
« bashele » [jeune fille] va
avou les 6tes nos (damjhele,

marionete). Li disfondowe
« bocale », rilevéye aprés
Nivele, pbreut esse on

picardijhaedje di « bochale »
(ch => K come « cheval » <=>
« kvau »).

L. Mahin




Li Rantoele gazete

Novea live e walon

1° 56 (lvier 2010-2011)

Disfouyaedje do cabu

... U « disfouyaedje di « Cabu ». Ca « Cabu », ¢’ est I’ sdvaedje no do scrijheu, Michel
Robert, on waloneu d’ Djerpene dedja foirt kinoxhou come ome di teyate.

/

J est on live di sovnances

di djonnesse eplaidi fén
2010 dins I’ coleccion
« Audace », ene pitite riléye di
lives k' ont ddja fwait rexhe do
Guy Brenner et do Christian
Quinet.

Li ratournaedje e francés est al
fén, dins I’ deujhinme mitan do
live.

Des sovnances, di dj?
Nonna : purade des « sclats »
d’ sovnances. Sapinse a
Dj6ézef Bodson, todi. Mimile
Limpreu — li Bon Diu si ame —
areut kécfeye yeu dit: des
« spites » di sovnances. Ca
les tecses ni dispasnut nén
ene ou deus padjes.

Michel ROBERT

Racourtis

Bagni_al bate : Les roufions

d’ Djerpene vont bagni e-n ene
bate (basse d’ aiwe metowe
sol divant do vinta [vanne], so
on ri inte Djerpene et Aco). Ca
rafrexhit, cabén K'i gn a des
strons do no0 coron ki flotnut

sol rivlinne. Bawaite : on les
rbére.
Boune anéye 1965 Les

sohaitaedjes « boune anéye,
bele santé »; li fjhaedje des

galetes di novelan; les
dvizaedjes so I’ anéye ki vént
et I' cene Kk’ est houte... po on
gameén d’ onze ans.

Cabu : Kimint ki dj'a dvou
viker avou mi spot : « Cabu ».

El dicace del Rotchete
Cwand les gaméns do coron
avént adjingné I’ dicace dins
ene viye gregne. Mins vénre-t i
del djin ?

Djuliete : Ene viye djin ki les

gaviots vnént dé leye po
foumer, tot rguvant ene
bouboune.

Li fontinne do  coulot
Baloujhnaedje des minmes

djambots tot do long do rixhot
d’ Aco.

El _Sint-Pire _des djonnes
Istwere del matche Sint-Pire
metowe so pis so fotches po
les djonnes tins del guere di
40, cwand I’ porcession Sinte-
Rolande esteut disfindowe.

Les trés d’ Umiéye ... wice ki
les djonneas di Djerpene et les
cis d Umiéye si dinnut
radjod... efoumés pas
pufkenes do tr6 as bernates.
Les troés d’ Umiéye (2) : On-z 1
foume, pu moussi dins
tchaeke des trds, minme li ci a
mbde di boyea la k' les pus
fels rawijhnut leu bodene al
tere.

Li_bixhot : On drole, crapé,
mannet come on lagnet, ki les
efants avent peu di vey pontyi
al coine d’ ene pi-sinte.

Li djeu d’ bale pelote : Ene lte
wice k' Aco a fotou Djerpene
dissu s’ cou.

Li_scret : Djan-Pa a latchi e
scole ki dj esteu e-n efant
adopté. C’est I deujhinne
grande poenne di m’ vicareye.

La sacwants moes, Ivon
m’ aveut dit ki k' ¢’ esteut Sint
Nicolai.

Li londi d’ Pake, cwand dj a
divnou I’ novea poite-drapea
del copagneye (di martcheus)
Sinte-Rolande di Djerpene.
C’a sti po nouv anéyes di
bouneur !

Madame Misson : Li djod ki
dja li dins I'gazete ki mi
dame si scole gardyinne aveut
fwait s’ dierinne baye. Mins mi,
dji na nén I acertinance ki
¢’ est bén leye ki nd a ndalé po
s’ dierinne voye...

Michel, on gamén k’ aveut ene
laide maladeye. Et dmorer so
ene tcherete. Pu ene miete
pus tard, én pus cazer... pu
inte cwate plantches, les ouys
serés, ki riyeut as andjes.
A pi d ém-n &be : Li clotcht
d’ I’ eglijihe di Djerpene m’a
ramoenné dipus d’ on cbp sol
boune voye a boun ouxh.
Djudjmint sol live
(dins « Reflets », pa Dj6zef
Bodson)
Les sclats d’ sovhances da
Michel Robert sont come des
spites di clairté ki loumét on té
persounaedje, ene téle coine
di I efance da scrijheu.
Li dierin tite, «a pi d ém-n
abe », ¢’ est eto ene clignete a
Djor Brassinse, ki tchantéve
ene tchanson a minme tite.
Mitchi Robiet, come Brassens,
sait esse fel avou les
grandiveus mais n’est may
malwé [auteur de critique
déplacée]. Gn a vaila li minme
ratna, li minme powezeye a
bon honteuse [discréte], i
minme sipardajhe di tinrdlisté
so les djins et les sacwes.




Li Rantoele gazete

Novea live e walon

Ene ramexhnéye di 12 noveles sicrites pa Joél Thiry ki vént d’ vudi dins I’ coleccion
« Paroles do teroe » do « Muzéye do Pérlaedje e I’ Ardene ». Nos vos I’ avéns ddja
prezinté, avou ene des noveles dins « Li Rantoele Beles Letes » li cOp passé.

1° 56 (lvier 2010-2011)

Doze omes

0-z enimadji I live, n a les

fotos di doze omes Kki
porént rshonner as doze del
ramexhnéye. Elle ont sti
prinjhnes pa Christian Antoine,
fotografe di s’ mesti.

Les 12 omes di ¢’ live ci
shuvét [|'6re des doze
comeres di |’ bte live.

Sacwants noveles

Colas: I'ome da Victwere.
Dins “Doze femes”, on aveut
veyou Victwere malarder ca
elle aveut les pinses ki si ome
end aléve vey ene bte.

Come d’ efet, Colas aveut sti
pici d’ on diale di I aprés-
nonne et taper ses ouys so
Claire, ene pratike del banke
la kil overe. Li manaedje
Colas-Victwere ténre-tI' cép ?
Mati : lipere da Miyinne, Ki
s’aveut fwait piter d ene
cavale Kk’ elle aveut sti aprés
s’ polin. Ele vola-st aler e
perlinaedje a Biarin, et la, s’ fé
gorder d’ ene oto. Cwand Mati
aprind I' novele, i nd est nén
pus rtourné k’goula. N’ a-t i
nén dit al dine [gamine] on
djod k’ ele nel saveut shuve so
on pazea, avou ses crossetes
"Wos vs sovnhoz, Miyinne,
nosse djinixhe, vola cénk ans,
ki s’ av cassé I’ pate e passant
I'aiwe (...) On-z av fwait vni
I' botchi...” ?

Simon : lici k’ areut bén vlou
cortizer avou Valintene, trop
libe po s’ maryi. Et toumer so
on laid hasse ki I' margougna
dispu I' djo0 des noices. Et
leye s’ aler taper dins I' Aiwe
d’ Odte. Et dmorer achurnave
[paralysée]. Simon raconte ses
sintimints pol crapade, dispu
K i I’ aveut rescontré pol

prumi cép. Et si haeyime po
I ome K’ elle aveut maryi... K’ i

vind a I'Arméye blantche,
come recsisse.
Klaus: ¢’ est I' ofici almand

k’ a vnou ramasser onk des fis
da Louwisse. Il a yeu do
rmoird, et sayl d espliker
pocwe kil a fwait ¢oula

Louwisse ki I’ adjuréve di
n’ nén prinde si djonne fi, et lu

tchoezi ci-la, dabérd ki
c’esteut [I'grand K esteut
I suspek (pask’ aidive les
makis).

Francweés : li galant da Aline,
ene gaiye comere ki tchantéve
tofer ava les tchamps, et ki
I pa Frangwés, nén d acoird

avou les hantijhes di s'fi,
aveut sti ratinde dins on
pazea, et I macsader, tot

I' leyant po moite.

Pu evoyi s'fi a Congo, po
k' les courtizeus ni
s’ voeyénxhe pus. Mins la ki,
lavola, el meskene Frangwes —
Kélélé k' on I' lome — boute eto
tot tchantant tote li djournéye.
Francwés I' a mava ! Et come i
s’ a metou a boere ... Kélélé si
va-t ele leyi margougni di
s’ patron ?

Les tinmes

Les sacwants tinmes ki sont
diswalpés dins I’ live :
L’amour, les disfindowes
hantijhes, li veye e manaedje,
li deujhinme tchdde [démon de
midi]. Ci n’ est ki d’ djusse, po
on live so des omes et des
comeres.

L’ aclevaedje des efants : on
discovere des rafiants di
I' aclevaedje al deure (Mati) et
des cis ki pinsnut ki I' veye est
ddja télmint waeraxhe k’i fat

leyi cori
(Hinri).
Li rmoird (Klaus)

Li vindjince (Simon ki vind
I’'ome da Valintene, come
recsisse, al Rezistance).

Placaedje dins li space et

I aiwe a valéye

dins I’ tins
Les noveles si passét inte
1932 (cwand Simon

rescontere Valintene pol prumf
cobp) et 2010 (cwand Klaus,
ka léjhou “Doze femes”
atchté e-n ene livreye di
Matche, sicrit & Muzéye del
Parole po dire ki ¢’ est lu I’ ofict
almand del sipodle da Juliye).

Onze di zeles si pasnut e
I” Ardene, do costé di Matche-
el-Famene. Les viyaedjes
kon ndé caze (Tchantrele,
Bweés-Sint-Martén, Belaiwe-e-
I'“Ardene), ¢’ est tos forveyous
payis [lieux virtuels].

Mins end a ene (Frangwés) ki
s’ passe cazu tote e Congo
bedje.

Mins n a-st, avou, les sovnis
da Hinri kel ramoennét e
I’ Almagne do tins K’ il T esteut
prijhni. Gn a eto les esplikéyes
da Hassan so s’ viyaedje dins
les Jbala e Marok (dins
« Macsime »).

I gn a eto on voyaedje
linwistike a fé avou I’ live, la
kon-z 1 eploye dins les
cazaedjes des djins u 6te part,
nén seulmint li walon, mins eto
I francés (cazaedje da Aline ki
n’ a k’ dijh ans), li latén (messe
d’ etermint da Victor),
I'almand (tchanson muznéye
pa Hinri), I'arabe marokin
(spots esplikés pa Hassan,
dins « Macsime ») et
I' kiswahili dins « Frangweés ».



Li Rantoele gazete

Waloneus revoyes

1° 56 (lvier 2010-2011)
b -

Gilbert Mottard

Lidjwes, fir di I’esse et del mostrer. Seul ome politike a-z aveur sitou mayeur,
govierneu, minisse, et oteur walon. Ci n’ est don nén tertos les minmes ?

Octbbe 1983. | n a vint-
at ans dédja...

ol tote prumire féye,

dispoy 1830, on govierneu
del Province di Lidje va fé tot
s’ discours e walon. Divant
I Consey, & grand complet.

C est don avou s’ cour Ki
Gilbert Mottard va djazer del
vicareye des ptités djins
d amon nozétes, di leus
djoyes, di leus poennes, di
leus espwers. Et c¢oula, ene
eure a long. El sale, on
n’ oyéve ni huze ni muze...
Rinde Ii firté as Lidjwes ! Ké
bea programe !

Di-set ans pus tard...

- Moncheu Mottard, poriz vs,
s’i vsplait, fé ene pitite
preface po nosse gazete €
walon ?'

- Neni !

- Pocwe, don, vos? Séris ns
trop a gatche... ou trop a
droete, mutwet ?

- Neni !

- Pocwe, adon ?

' NDMS « Intrez don », gazete e
walon eplaideye pa Frangwes
Nyns et Ritchad Joelants, et k’ a
moussi foi di 2000 a 2006.

- Paski dji va scrire avou
vozbtes.
Et c ést insi ki nosse

govierneu scrijha dvins nos
cwinze numeros.

Enn a-st éwaré pus d’ onk, vos
m’ polez croere ! Mins
d’ abérd, les swéssante oteurs
vicants k'’ ont-st ovré avou lu.

P GILBERT MOTTARDE

- Moncheu Mottard, nos alans
buskinter on vi curé d a
Bierleu po ses cwatru-vints
ans. Vos I’ avez seur rescontré
a Brusséle cwand vs estiz
minisse. Mutwet esteut i
sénateur ou deputé, dji n’ sai
pus. End a tant, dai! Périz
vs fé on ptit messédje ki nos
djondréns as cis di tos ses
camaerades ?

Li leddimwin, nos rglvis
I messédje ki nos a bén
ecoredji po-z adjingner I’ fiesse
da Djef Ulburghs, a Bierleu.

Mins ki vs estiz-st étike ! Nos
discutis, ene a ene, vos (rares)

fates d’ ortograféye divant
d mete vos scriyédjes €
I ordinateur.

Mins k'on-z a stou firs et
contins d’ ovrer avou vos, sih
ou set ans a long.

Cou ki vsfre plézir, la kivs
estez, mi djel sai bin !

Nos grands scolis des
sthinmes anéyes ki vont cwiter
I comene po des pus hoétés
scoles, avou I’ c6p di spale del
Comission d’Istwere, des
Bibiotekes aront dreut a on
bea ptit live, d ene
cwarantinne di padjes avou on
C.D.: « Lidjwes, fir di I' esse et
del mostrer »

Vosse discours ki vs va come
on want, il est presse. | estans
ns ?

Frangwes Nyns

Waloneus rivhous

Michel Francard, aprés Kl
aye yeu sti sacwants anéyes
vice-recteur @ No(O Lovén, todi
so tchamps so voyes, a

ridivnou prof ordinaire. Et
rprinde ses rcwerances di
sociolinwince avou les

studiants d’ romanes.

Ciste anéye ci, il evoye les
dierinneés anéyes amon des
scrijheus e walon, games et
picard. Lezi dmander les
pondants et les djondants di
leus vocacion. Et corwaitl leus
bokets.

(racsegnes : Elodie Mertz)

Li djivéye des oteurs ritnous :
Georges Théodore
(Florenville), Bruno Delmotte
(Tournai), Bernard Louis
(Nametche), Joseph  Billy
(Nassogne), Henry Matterne
(Sart-Sint-Lorint)  Jean-Marie
Kajdanski  (Wiyere) René
Huvelle, Jean-Luc Fauconnier
(Tcheslet) et Lucien Mahin
(Transene).

Lete d’ on cibernaivieu

Les pronongaedjes « ixh-
late » et « axh-late » e walon

So ene des padjes del waibe
walon.org, gn a ene djivéye di
mots, rashonnés pa M. Thierry
Dumont, ki cmingrént pa on

pronongaedje « axh-late » e
walon d’ Ovifa [Ovifat,
Waismes]. Mins, po dire i
vraiy :

Po « a pi dschas », on dit « a
d’chans pis» OU «a pis
d’chans », avou on
pronongaedie CH come e
frances.

Tos les 6tes mots cités atakét
pa on pronongaedje ixh-laté.
Divins I' moti da Toussaint, ci-
ci eploye a tos cOps li scrijha
« hy » po I ixh-late.

Les mots walons ki
s’ prononcét avou « axh-late »
e-n Ovifa ou a Zbérbrote
[Sourbrodf] sont foirt rales
[rares].

Onk di zels : roxhler = ranler

(respirer tot djemixhant, po
onk ki va mori).

L’ ixh-late, ¢’ est on son tipike
do flamind (geen), di I' almand
(ich liebe dich) et do walon del
Hote Ardene et del Hesbaye
lidjwesse (cohe, ouh, dji finih),
ki s’ prononce tot rasserant
I air inte li raecene del linwe et
I' pala, sins fé aler les coides
vuzreces. L’ ixh-late si scrit "¢"
e I" Alfabet Fonetike
Eternaciona (AFE)°.

L’ axh-late est I'minme son,
mins vuzlé [sonore], come dins
Ialmand « achtung ». L’ axh-
late si scrit " X" e I’ AFE.

Aprés Waime et Mamdey, i
pronongaedje « axh-late » est
pus corant. Mins, si djel tén
bén, ¢’ est TODI advins ou &
coron des mots. May a
cmingmint. Prononci « Juan »
e-n espagnol est ossu

1° 56 (lvier 2010-2011)

Li walon e-n Ovifa

malajhey po les Mamdiyins et
Waimrais ki po les étes
Walons.?

Etimolodjeye d’ « Ovifa »

Eléments
du
Wallon d'Ovifat

I djhmince po basti I' tchestea
di Rénastinne [Reinhardstein].
Li mot «fa» egzistéye dins
toplins des nos d’ plaeces el
Hote Ardene.

T e

Plake « s0 les fas » e-n on viyadje
dilé Stavleu.

manfred lejoly

Tant k' a I'imadje do bera sol
coviete di m’ live di mots, vos
djhoz k’ ele rafoircixh ene fave
etimolodjike ki fwait provni

mot «Ovifa» do latén
«ovis». Cou Kk'est ene
flotche.

Ciste idéye la a sti spardowe
pa on livret da Charles Miller
— li Bon Diu si @ame — én ome
di Waime. Muller vout k’i gn
aye yeu toplin des bedots a
Ovifa e 19inme sieke. Mins
c’ esteut parey dins tote
I” Ardene, et n’ a nou viyaedje
a s’ lomer d’ on no ki vénreut
do latén « ovis ». Et les nos
d’' viyaedjes ont sti foirdjis
divié I' 11inme sieke !

Tos les vis papis acertinét ki
« Ovifa » est bén « o vi fa »,
« e vi fa », ' omrinne cogne di
«ol viye fagne». Metans:
« Viefaingne », 1354, dins

2 Asteme ! Dins I’ ALW, li noticion
«y » est eployeye po I’ ixh-1ite, nén
po I’ axh-late. Metans po
« schaerfon » (schaerbote, schaefion,
bousier, ALW 8, notiile 129) on I’ 6t
a Francortchamp, al Gléhe, a
Faimonveye, al Grande Haleu, al
Viye Sa&m, a Bihin, a Bovgni, al
Rubiveye et a Tchevron.

Pocwé [I'imadje do Dber3,
daboérd ? Paski, tot biesmint,
les djins d’ Ovifa sont spotés
« les Baras ». Mins dj’ a rovyi
del sicrire dins [I'live. On
s’ trompe bén sins boere !

Ovifa ou Qvifa ?

Vos avoz rajhon di rlever ki
« &-n Ovifa » pour « & Ovifat »,
c’est on rdoblaedje del
divancete [préposition] « en » :
e-n tot seu, et « o», atroclé
[agglutiné] & mot. Ci n’ est nén
I’ seu cas cnoxhou, copurade
dins I toponimeye.> Come |i
«o» d’ Ovifa, c est
I divancete « o» (rifondowe
«e»), ci «o» la divreut esse
court.

Portant, dispu al boune 150

ans, les djins prononceét
« Ovifa ».
Douvént ?
Come on direut e walon

d’ aprés Rome, Felix qui potuit
rerum cognoscere causas...”
Manfred Lejoly, Houte-di-

Watche (Outrewarche) 2A, B
4950 Waime.

3 Metans « Ezés Monts » a divnou e
franceés « Aisemont »

Dandjreus on replacgmint pal
divancete « & » e-n on trevén ki les
djins comprindént co 1’ sinse di « vi
fa»:ovifa=>4vifa=>en Ovifa.

aitiz bén ki dji m’ va sayi

di scrire e walon. Em
grand-mere sereut fire di mi,
ostant do costé d’ ém mame Kki
do costé d’ ém pa...
Cou k' dji so bén biesse po
nNrén sawé do tot sol
I' ortografeye e walon. Dedja ki
dj’ so-st a maxhi el walon
d Nameur, di Tchélerwé et
ptete bén ene miete di Lidje...

Mins savoz cwé ? Aprume, el
walon n’ est nén fwait po esse
escrit. Seulmint, i gn a todi des
djins ki pinsnut esse pus
maléns k'les oOtes pask’i
I' savnut lére et scrire. D’ én 6te
costé, s’i n’serént nén la, gn
areut ptete pus persoune po
djazer walon. C’ est po ¢a ki dji
so0 e-n admiracion divant leu
bouye so Wikipedia.

I° 56 (lvier 2010-2011)

Lete d’ on Wikipedyisse

Tant k’a mi, waitiz bén : dj’ a
cominci a fé on travay
d’ antropolodjeye ene
monografeye so I' cominalté
francesse di Wikipedia. E vla ki,
la deus djods d'ca, dji

discovreu el site di Wikipedia e
walon. Po ene sorprijhe, mildju,
¢’ esteut ene bele sorprijhe !!!
Dj’ a sti tot binajhe.

Adjourdu, dja sti vir si dj
n’ pleu nén fé mi ovraedje so
I" kiminalté walone. C’ est po ¢a
ki dji so a vos scrire mi
messaedje.

Lionel Scheepmans, i 19 d’ avri

Vos estoz bén djinti po
m’ escrire ene response avou
tant d’ informacions. Asteure,
dji so-st a pinser ki d’ bouter a
escrire so |’ cominalté des
uzeus walons ni va nén esse

ajhey por mi. El walon, dj’ inme
bén I’ djazer. L’ escrire, c’ est
ene Ote afwaire. Et ca n’est
nén on franc Walon ki va scrire
a m’ plaece... Adon, bouter so
des djins ki djaznut walon, dj’ el
vou bén fé dvant ene djate di
café mins nén dvant ene
waitrolle d’ ordinateur.

Alez ! Bonswer ey a bénrade
. - .

B

T e
Lionel Scheepmans, li 2 d’ may
2011.

(Djéke des Cambuzes diva
baguer dilé des pus grands
cuzéns e 1944, ki s’ majhone
aveut sti  distrate  avou
I bombardumint del géare di
Marloye)
Po I' f& schodter, faleut k' il
aye sogne. Gn aveut ki
I pawe po I’ fé roter droet, et
cobén ene pingnéye.
| n’si fat sbarer adon di vey
ces mannets djonnes la peter
evoye po-z aler cori dins les
bwés. Et cobén rintrer al nute
aprés aveur riwaiti bizer les
biesses ava les tchamps. Et
cobén les awe fé cori si ele ni
bizént nén foirt assez por zels.

Ratinde sol boird do Troti a
Fossé et rwaitl e noer trd po
s’ fé sogne tertos eshonne
avou |’ biesse. Riwaiti I’ aiwe
brotchi fol del tere a I' Rotche
do Fond des Vas et s’ 1 rpiede
vint metes pus lon.

Adon, cwand i rintrént, i fjheut
cobén noer et co dpus. E-z
eralant al majhon, i passént so

Lete d’ on scoli e walon

I pont del Martchete po vey li
"bastardea".

- Waite a twé, saiss, Djake,
dijheut i li pus vi des cuzéns.
Padzo, gn a I' Rodje Bounete
ki t' va vni haper.

- Taijhe tu ! dijheut i I' Djake.
Ele n’ est nén voci. Elle est a
Rwe, dins [ pousse da
mononke Firmin. | m’ I' a co dit
I cwénze d’ awousse a
I’ fiesse. Voci, ¢’ n’ est nén del
Rodje Bounete Kk’ i fat-z aveur
sogne mins do Spetin. Waite
avou totes vos biestreyes atod
do Troti & Fossé et & sourdant
del Martchete, nos estans co
so ' voye cwand i fwait noer.
Mi, dji so todi dri vos. Adon, ci
n"est nén di m fate si on
rintere si tard. Avou vozotes,
¢’ est todiinsi!

- Ni va nén dire cou k’on-z a
fwait avou I’ brocale k' on-z a
hapé dins I’ brocali k' est sol
dresse del tchambe addé i
stouve, saiss, Djake !

- Dji n’ diré rén", respondéve li
Djake k' aveut e s’ potche Ii vi

briket da s’ mononke et ki, tot
seu lon d’ ses cuzéns, sayive
di mete li feu a I’ rezene d’ ene
pice tins k' zels li fjhént bén
broller avou leus brocales.

Cwand I’ ovraedje esteut la, il T
boutént tertos essonne. Li
Djake, k’ esteut li pus djonne,
riwaitive bén a s’-n ajhe kimint
¢k'i faleut fé. Et tot seu,
cwand les grands estént
evoyes, i fjheut come zels.
Rintrer I’ bwes, li soyT e bokets
longs d’ ene mwin avou i
soyete da mononke Edmond, li
rfinde avou I cougneye so
I’ blok, li rintrer dins
I’ coujhene, fé des ptits bwes
avou | saplete po-z aloumer
I feu & matén, rinetyi I’ corti,
ploucter les gurzales, aler
mexhner po les poyes. Gn
aveut todi a fé.

Cwand c’ esteut li sajhon des
tchampions, faleut co-z 1 aler.
On purdeut on tchena et evoye
fo( des pis des parints.



